Nûçeyên Hackney Homes Cotmeh 2008

Pêçan
Rûpel 1

Xelatên Niştecîhên Çalak ên 2008an
We dizanî ku hinek kes li Hackney guhertinekê pêk tînin?

Cîranekî we lehengekî nenas e?

Hun endamê komekê ne ku ji bo civakê tiştekî ne di rêzê de yan afirandar kiriye?
Çima ji bo Xelatên Niştecîhên Çalak ên Hackney Homes ên 2008an navên wan nadin?

Ji bo bêtir agahîyê bizîvirînin
Rûpel 2 û 3

Niştecîhê Sala 2007an
Veronica Mensaha niştecîha Woodberry Down dema ku di merasîma 2007an de Xelata Niştecîha Salê sitend, ecêbmayî bû.

Veronica, ji ber biryardarîya wê ya bê westan, da ku deng û pêwîstîyên niştecîhên li Sîteya Woodberry Down rûniştî bide guhdarîkirin, ji alîyê cîranên xwe yên ku bandora wê li wan bûbû, hatibû pêşniyarkirin.

Veronica wek çampîyona civakê hat qalkirin û ji bo alîkarîya wê ya rastkirina pirsgirêkan, bilindkirina dengê kal û pîran û mirovên di rewşa xesas de ku nikanin hinek xizmetan bikar bînin, û alîkarîya wê ku pêwîstîyên wan bên zanîn û bersîvkirin, hat pîrozkirin. 

Koma Niştecîhan a Sala 2007an
Komela Kirêdar û Niştecîhan a Wilton Estate (Koma Niştecîhan a Salê) ji bo xebata zêde ya bicîhkirina çalakîyên peydekirî ji bo hemû niştecîhên (ciwan û kal) li sîteyê. 

Wan geştên Fransa û Southend, barbekyûyên salane, sibehên qahwe vexwarinê yên rêzdar û çalakîyên dilsoz ên ciwanan yên wek qadên lîstinê û klubên ciwanan birêk xistin. 

Wan her weha xebateke xurt kirin ku her kesekî li sîteyê rûniştî, temen, piştgeh û kirêdarîya wan çi dibe bila be, xweş bê pêşwazîkirin 

Niştecîhê Sala 2007an ê Ciwan
Sinead Jones û Michelle Quarshie (Serketîyên Hevpar) ji bo pêşde xistin û teşwîk kirina ciwanan ku di civakên xwe de bibin modelên rolê pêşengî kirine û lewra xelata salê ya Niştecîhê Ciwan wergirtine. 

Wek endamên Komîteya Ciwanan a Chatham û Victoria, Sinead û Michelle herduyan jî kursên xebata ciwanan temam kirine û nuha ji bo hogirên xwe li ser rêzeyek mijaran ku xwarina bijûn, bi zirtîyê mijûl bûn û lîstina rolê di nav de ne, kombûnên xebatê birêve dibin ku bi şêlên antîsosyal û homofobîyê mijûl bibin.

 Him Sinead û him jî Michelle dilsoz in ku li Hackney guhertinekê pêk bînin û ji bo hogirên xwe yên di nav navçeyê de modelên erênî yên rolê ne.

“Ev serketî ji bo me hemûyan mînakek in. Bi cîhê ku lê dijîn serbilind in û ji bo alîkarîya kesên din tecrubeyên xwe bikar tînin.” 

Dervis Konuralp, Avjenê Olîmpîk
“Ev lehengên nenaskirî divê bên naskirin û ez kêfxweş im ku ev xelat dihêlin ku em vê yekê bikin.” 

Rupert Tyson, Serok, Desteya Birêvebir a Hackney Homes
Rûpel 4

Çawa navan pêşniyar bikin
Pêşniyarkirina navan (namzed) hêsan e. Hun dikanin forma navandinê ya pêvekirî tije bikin, li Ofîsa Taxê ya herêma xwe formekê tije bikin, navdayîyê xwe bi email bişînin bo housingeditor@hackneyhomes.org.uk an jî forma li Înternetê bikar bînin: www.hackneyhomes.org.uk
Hinek Sereta
Şîroveya navandina we pêwîst nake ku dirêj be, navandina xwe bi 500 peyvan bi sînor bikin. Bila bersîvên we li ser rastîyan bin û bi peyvên xwe îzeh bikin ku çima ew kes an kom hêjayî naskirinê ye.

Xelat
Serketîyên her kategorîyekê yê £1,000an bistîne ku li projeya xwe ya nuha yan perwerdeye kar, perwerde yan jî pêşketina kesanî serf bikin.

Hilbijartina serketîyan
Panela nirxandinê ku ji niştecîhan û karmendan pêk tê, wê ji bo her kategorîyekê sê navdayîyan hilbijêre û têxe kurtelîstekê.

Hemû navdayîyên vê kurtelîstê dê bên vexwendin ku tev li seremonîya Xelatan a Çileyê Pêşîn bibin; serketî yê li wir bên daxuyanîkirin.

Pîvanên ku dê ji bo kurte lîstkirinê bên bikaranîn li vir peyde dibin: www.hackneyhomes.org.uk
Nûçeyên Hackney Homes: Cotmeh 2008

Hackney Homes piştevanîya mirovên herêmê dike ku bi ser kevin
 
Niştecîhên ku ji wan re tamîr divê wê di demeke kin de ji naskirina herêmê û jîrektîyên heft şagirtên nuh ên ku Hackney Homes kar daye wan fêdê bibînin.

Derfeta bidestxistina pîşeyekî û pêkanîna guhertinekê ji bo mirovên li Hackney girîng e. Ji ber vê yekê ye ku Hackney Homes heft şagirtên di navbera 16 û 19 salî de tev li beşa tamîr û lênêrînê kirine.

Hackney Homes bala xwe li ser dilsozîya xwe ya alîkarîya niştecîhan bo vegera li xebatê kom dike. Lewra, em bi rêya projeya şagirtîyê, bernameya avakarîyê ya Woodberry Works û pêwîstkirina îstîhdama herêmî wek beşeke peymanên Malên Minasib, ji bo mirovên herêmê kar peyde dikin. 
Heft şagirtên nuh ê li gel karmendên Hackney Homes heftê çar rojan bixebitin û heftê rojekê jî biçin kolejê; ew ê bi rêzeyek karên dest ên wek borîvanî, elektrîkî, xeratî, pir-jîrektî, boyax û dekorasyonê jîrektîyan bidest bixin. 
Omari, şagirtekî karên elelktrîkê yê 17 salî wisa digot: “Min agahîya li ser projeyê li websîteya Hackney Homes dît û biryar da ku serî lê bidim. Ez kêfxweş im ku ez tê re derbas bûm; nuha ez bidestxistina tecrubê dipêm”. 
Ji xwedî-xanîyekî bêtir
Em her weha ji bo perwerdeya kar alîkarîya niştecîhan dikin ku bikanibin jîrektîyên ji bo vegera wan a li kar ji wan re pêwîst bidest bixin. Kursên wek hesabzanî, jîrektîyên sekreterîyê û cudarengî peyde dibin.

Charlotte Graves, Serok Birêvebira Hackney Homes wisa digot:

“Pîroz be li heft şagirtan ku îsal bi ser ketine. Tîmên me yên tamîrê amade ne ku piştirîya wan bikin, da ku bikanibin jîrektî û tecrubeya nuh bidest bixin ku xizmetên mukemel ji bo niştecîhên Hackney pêşkêş bikin.”
 

Heke hun li Hackney rûdinin û dixwazin li ser derfetên perwerde û perwerdeya kar agahîyê bidest bixin, li websîteya me binêrin: www.hackneyhomes.org.uk
KURTÎYA NÛÇEYAN
Taxa Bakurê Rojhilat rûyê xwe nuh dike
Ofîsa Taxa Bakurê Rojhilat vê nêzîkê xwe çenekî xemiland, herêma resepsîyonê ronîtir e ku ji bo bersîvkirina pêwîstîyên niştecîhan alîkarîyê bike. 

Jennifer Lee-Own, Birêvebirê Xizmetên Mişterî wisa digot: “Ji roja pêşî ve, cudatî zelal bû, desgeha nizm û hawirdora ronî alîkarîya komunîkasyonê dike û hawirdoreke xweş-pêşwazîyê diafirîne.”
Ofîs ji 9.00an heta 17.00an, Duşem-Înî vekirî ye û li vê navnîşanê ye: 149 Stamford Hill London N16 5LG.

Ewlehîya gazê – ew dikane were wateya parastina jîyana we
Pêwengên xerabûyî yên gazê li malê bi xeter in û heke bi awayekî minasib neyên servîskirin, dikanin bibin sedema mirinê. Ewlehîya we herî girîng e û ji bo birêvebirina kontrola ewlehîya gazê ya salane pêwîstîya me bi hevkarîya we heye. 

Hackney Homes ji bo hemû kirêdaran kontrolên gazê yên salane birêve dibe. Wek xwedîyê xanîyê we, erk û vatinîya me ya hiqûqî ye ku vê kontrolê çêbikin. Heke hun nehêlin ku em têkevin malê, Hackney Homes dikane destûra bi zorê ketina mala we bistîne. 

Ew ê bi postê ji we re demeke randevûyê bê şandin. Heke pêwîstîya we hebe ku hun randevûyê biguherînin an pirsên we hebin, telefon bikin bo hejmara me ya bêpere: 0800 199 124.
Hackney Homes xêrhatinê dide lixwegirên me yên nuh ên lênêrînê
 
Niştecîh ê di demeke kurt de li navçeyê rû û kamyonetên nuh bibînin, ji ber ku sê lixwegirên nuh ên lênêrînê ji destpêka vê mehê û pey ve hatine tayînkirin. 

 
Her çiqas piranîya tamîran û karê lênêrînê wê hîna jî ji alîyê hêza xebatê ya Hackney Homes ve bê birêvebirin jî, lixwegirên nuh ê piştevanîya zêdekirî pêşkêş bikin û karên ku ji ber xwezaya pisporî ya kar an zêdebûna daxwazên tamîran hêza me ya xebatê nikane bike, bikin.
 
Sê lixwegirên nuh ev in:
 
· Morrison Construction - ew ê li başûrê navçeyê bixebitin û li taxên Shoreditch, Queensbridge û DeBeauvoir û Homerton binêrin. 

· Crispin & Borst - ew ê li bakurê navçeyê bixebitin û li taxên Bakurê Rojhilat (Stamford Hill) û Bakurê Rojava (Stoke Newington) binêrin. 

· AJS Electrical - ew ê ji bo kirina karên endezyarî (muhendîsî) li malan piştevanîyê pêşkêş bikin. 

 
Karmendên van her sê lixwegiran ê unîforman li xwe bikin ku him logoya şirîkeya wan û him jî ya Hackney Homes li ser be. Û ew ê her weha karteke nasnameyî ya bi fotograf jî bi wan re hebe.
 
Awayê ku tamîr tên raporkirin naguhere – ew ê dîsa bi rêya Navenda Têkilîya Xanî li 020 8356 3691 an jî email Repairs.rcc@hackneyhomes.org.uk bên raporkirin. 
Hemû wateya wê ew e ku ji bo bicîhkirina zû û bi bandor pêkanîna tamîrên li mal û sîteya we, bêtir çavkanîyên me hene.
 
Em her weha dixwazin sipasî niştecîhan bikin ku tev li pêvajoya hilbijartina van her du lixwegiran bûne. Nûnerên niştecîhan ê tevlêbûna civînên pêşçavkirina peymanên bi van şirîkeyan re bidomînin ku bicîh bikin ku niştecîh xizmeteke baş distînin.
Teftîşa 2008an: Pêngava dawîn
Hackney Homes ê ji alîyê Komîsyona Kontrola Hesaban ve meha bê di 17 – 28ê Mijdarê de bê teftîşkirin. Hackney Homes encameke teftîşê ya du stêrk armanc dike; ew tê wê wateyê ku em foneke £225m bidest bixin ku wê wisa bê bikaranîn ku hemû xanî bigihêjin standarda hikûmetê ya Malên Minasib. 
Di dema teftîşê de, mifetîş ê bi karmendên Hackney Homes û niştecîhan re civînê çêbikin ku kalîteya xizmetên xanî binirxînin û ku ji bo domandina çêtirkirina xizmetên bo niştecîhan potansîyel heye an na.

Teftîşa 2008an ê derfeteke yekcar mezin a çêtirkirina Hackney be û bi alîkarîya we, em bawer dikin ku em dikanin cudatîyekê çêbikin. 
Heke pirsên we hebin, email bişînin bo HousingEditor@hackneyhomes.org.uk an jî telefon bikin bo 020 8356 2752 / 3835. Ji bo bêtir agahîyê, biçin www.hackneyhomes.org.uk
TEVLÊ BIBIN
Roj ji berbangê ve sayî bû ji bo mihrîcana havînê 
ya Stamford Hill
Ji alîyê Rhonda Dewsnap ve, Jêr-Komîteya Stamford Hill 
Piştî havîna şil ku îsal bi serê me de hat, endamên Panela Stamford Hill vî çendî pir bi hewes lêkolîna ezmên dikin, her tiştekî dijberî ‘dansa baranê’ dikin, û heta baqên kevza deryayê jî aliqandin, (li herêma Bakurê Rojhilatê Hackney peydekirina wê ne hêsan e!) da ku texmîn bikin ku di dema Mihrîcana wan a Havînê ya meha çûyî de ezman ê çawa be. 
Dibe ku kevza deryayê bikêr hatibe, ji ber ku roj ji berbangê ve sayî û zuha bû, û niştecîhên Hackney Homes kanîbûn kêfê ji dawîya hefteya herî baş ku ji havînî ve dîtibûn, bistînin. 

Mihrîcana Havînî ji alîyê Panela Stamford Hill ve hat birêvebirin û ji bo hemû niştecîhên li taxê vekirî bû. Niştecîhan derfet dîtin ku li ser tiştên ku panel ji bo nûnertîya wan û sîteyê li gel Hackney Homes û Pinnacle (Hevkarê Birêvebirîya Xanî) dike, agahîyê bistînin. 
Şahî ji alîyê East London Brass Band ve hat pêşkêşkirin, Palyaço Play Bus û modelerekî nepoxan jî serdanvanên ciwan şa dikirin. Ên bêtir enerjîk tev li pêşbazîyên çewalan û pêşbirkên cîhêreng bûn ku ji alîyê Access to Sport, Elevate û Parêzvanên herêmê ve hatin birêvebirin.  
Serokê Panelê, Muriel Gordon, wisa digot: “Ez kêfxweş im ku karmendên Hackney Homes di karê xwe de ji pêşbirka çewalan serketîtir in … ji bo qedandinê ji rebenê Birêvebirê Tîma Sîteyê re alîkarî pêwîst bû’. 
Panel dixwaze ji we hemû mirovên ku ji bo serketîbûna rojê Şemîya xwe dan re sipas bike.
Siwarbûn, heyecan û kêf ji bo ciwanên li Wilton Estate
Ji alîyê Rhasan Brunner ve, 13 salî
Bi saya granteke projeyên taybetî ji Hackney Homes, komeke ciwanên ji Wilton Estate biryar dan ku rojeke derve ya bi heyecan û macera li Drayton Manor Theme Park derbas bikin. Ev ji heq hinek meydanxwazîyên tirsnak û xerab hatin. Wan bi siwarbûnên wek G-force, ku siwarbûneke pir bi lez bû û gelek culhet (cesaret) dixwest, tirsa mirinê dan alîkî. Hinek ji wan fikirîn ku ew yek ji siwarbûnên herî baş ên li wê derê bû. 

Kom her wisa tev li siwarbûneke din a bi navê Pandemonium bû, lê belê her çiqas ew bi lez û hers bû jî, komê jê hez kir. Siwarbûna herî bi tirs û xof Apocalypse bû! Ew tiştekî bê hempa û meydanxwaz bû ku kom ê wê tucarî ji bîr neke. 

Karmendekî ciwan ji Wilton Estate nêrîna xwe ya li ser mijûlbûna bi siwarbûnên tirsê wisa anî zimên: "Awayê herî baş ê mijûlbûna bi siwarbûnên tirsê ew e ku meriv hema tenê biqîre!" Kom gişt di vegera xwe ya malê de xwedî hisên xurt û bi culhet bû. 

Jîrektîyên afirandar li sîteya Hackney Homes hat pêşberkirin
 
Ciwanên ji sîteya London Fields a Hackney Homes jîrektî û hunerên xwe yên artîstîk seranserî havînê wek parçeyekî projeya Xêzandina Bajêr raber kirin bo artîst û mîmarê Colombîyan Adriana Cobo. 

Hunermend ciwan birin tûreke taxa wan û li wê derê fotografên avahî û herêmên girîng kişandin, û dûre bi boyax, nîşandêr û firçeyan civak ji nuh de afirandin.

Wêneyên encam bedewîya îkonîk a Hackney dide û hiseke hemdem a di nav dinya taxeke herêmî de dide.

  

Proje ji alîyê Komela Kirêdar û Niştecîhan a Shrubland û Hackney Homes ve hat birêvebirin û dê li galerîya herêmê bê pêşandan. Ji bo bêtir agahîyê biçin www.adrianacobo.com. Ji bo agahîya li ser ku Komela Kirêdar û Niştecîhan a we çawa dikane ji bo projeyan fonan bidest bixe, têkilî çêbikin li gel RPT li 020 8356 7845 an jî email bo getinvolved@hackneyhomes.org.uk
Pêşbirka Xêzandina Bajêr
Tev li pêşbirka ‘Xêzandina Bajêr’ bibin ku taxa xwe raber bikin. Îlustrasyon û fotografên ku tiştên jîyana Hackney ên ku hun herî pir jê hez dikin raber dikin pêşkêş bikin. Mezinahîya wêneyan dikanin heta A3 bin û abstrakt, hevdem an îkonîk bin. 
Heke bi ser bikevin, hun dikanin kamerayeke têr huner û pirtûka bi navê “XÊZANDIN ji bo Kesên Hunerên wan Nenaskirî " a Quentin Blake û John Cassidy qezenc bikin. Fînalîstên kurtelîstkirî dê karê xwe li pêşangeha Odeyên Civînê yên Hackney Town Hall raber bikin. Serketî yê di seremonîya 17ê Çileyê Pêşîn a Xelatên NIştecîhan de bên daxuyanîkirin.
Tevlêbûnan bidin: Sam Lewis, FREEPOST – NAT21828, ‘DRAWING the CITY Competition‘, 136-142 Lower Clapton Road, London E5 OQD an email bo getinvolved@hackneyhomes.org.uk 
Bi hezaran kes bi Karnavala Hackney One ku Olîmpîyada Çandî pîroz dikir şa bûn
Karnavala Hackney One rê da ku meha çûyî bi sedan pêşkêşvanên enerjîk dakevin kuçe û kolanên Hackney, muzîkê pêşkêş bikin û dans bikin ku destpêka Olîmpîyada Çandî ya 2012an pîroz bikin.

Cara yekem e ku Karnavala Hackney One 15 komên karnavalê yên jîndar li gel 600 pêşkêşvanan anî ba hev ku rola Hackney a wek navçeya xwedîyê malê ji bo Lîstikên 2012an pîroz bikin. Ciwan bi çêkirina maskên karnavalê û boyaxkirina rûyên xwe, ketin nav gîyanê pîrozkirinan.

Olîmpîyada Çandî yê him çand û him jî sporê bikar bîne ku cudarengîya Kralîyeta Yekbûyî dîyar bike, kar û çalakîyên wisa pêk bîne ku mirov û cîhan bîne ba hev û ji bo Lîstikên 2012an xêrhatina dinyê bike û mîratekî domdar biafirîne.  
Xwe gîhandina mişterîyên me
 

C&R Associates, şirîkeyeke lêkolîna bazarê, vê mehê li ser navê me, Hackney Homes, lêkolînên bi telefonê birêve dibe ku agahîya profîlî ya mişterîyên me yên ku li ser wan li ba me qet agahî tuneye yan kêm agahî heye, bide hev. Ev agahî yê alîkarîya Hackney Homes bike ku xizmetên li gora pêwîstîyên we guherandî pêşkêş bike û bicîh bike ku her kes bi wekhevî xwe digihîne xizmetan. 

Agahîya ku hun didin ê nehênî pê mijûl bibin û dikeve ber Qanûna Parastina Datayê. 

Difikirin ku tev li civîneke bê ya Desteya Birêvebir bibin?

Em kêfxweş dibin ku niştecîh tev li civînên Desteya Birêvebir a Hackney Homes bibin. Hinek tiştên ku divê hun berî tevlêbûna civîneke Desteya Birêvebir li ser bifikirin ev in. 

Di civînê de qaydeyên taybetî hene?

Endamên gel ku tev li civînên Desteya Birêvebir a Hackney Homes dibin dikanin çavdêrîyê bikin, lê belê heke we berê pirsek pêşkêş nekiribe, yan wek ku di rêberîyên li www.hackneyhomes.org.uk tê gotin daxwaza axaftinê nekiribe, di normalê de tev li birêvebirina civînê nabin. 
Ez dixwazim pirsekê ji Desteya Birêvebir bikim, divê ez çi bikim?

Heke hun dixwazin pirsekê ji Desteya Birêvebir a Hackney Homes bikin, divê hun qet nebe 5 rojên berî civîna Desteyê, bi Tîma Birêvebir re têkilî çêbikin. Divê ev pirs nivîskî bin, Heke ji we re alîkarî bivê, Tîma Birêvebir ê ji bo amadekirinê alîkarîya we bike.

Lê heke ez bixwazim di Civîneke Desteya Birêvebir de bipeyivim?

Daxwazên axaftina di civînê de divê bi xalên rojeva civînê re eleqedar bin. Pêşkêşîya we dike ku hun bikanibin ji bo mijareke taybetî bala Desteyê bikişînin. Serok ê di demeke bi xala rojevê eleqedar de we vexwîne ku hun agahîya xwe pêşkêş bikin. 

Ji bo alîkarî û şêwirdarîyê divê ez bi kê re têkilî çêbikim?

Heke hun dixwazin pirsekê pêşkêş bikin, daxwaz bikin ku axaftinekê ji bo Desteyê bikin an pêwîstîyeke xwe ya taybetî ji bo tevlêbûna civîna Desteyê ji me re bibêjin, ji kerema xwe bi Tîma Birêvebir re têkilî çêbikin li 020 8356 3432 an jî email bo governance.team@hackneyhomes.org.uk
Nûçeyên Xwedî-lease û Xwedî-milkan 
Bihayê Xizmetê yê 2007/08an dîyar bû!

Divê heta nuha we fatora xwe ya bihayê xizmetê yê 2007/08an sitendibe.  

Fatora bihayê xizmetê xizmetên ji bo sîte/bloka we pêşkêşkirî bi kitkit dide û rêjeya (nisbet) mesrefên ji bo xizmetên li bloka we îzeh dike. Li cîhê ku fatora we ya rastî ji texmînan zêdetir e, hun ê li kêleka hejmarên li fatora xwe işareta kêm (-) bibînin. Ev tê wê wateyê ku di hesabê xwe yê bihayê xizmetê de hun deyndar in û lewra divê hun dayina miqdara dîyarkirî saz bikin. 
Li cîhê ku fatora we ya rastî ji texmînan kêmtir e, li kêleka miqdara dîyarkirî dê tu işaret tunebin. Miqdar ê di hesabê we de ji bo deynên bê were bikaranîn. Heke di hesabê we de zêdeyî hebe û ku hun bixwazin miqdara zêde ji bo we bi şûn ve bê dayin, ji kerema xwe bi tîma me ya Xizmetên Mişterî re têkilî çêbikin li hejmara telefonê ya 020 8356 2100 an jî email bişînin bo service.charges@hackneyhomes.org.uk
Heke di dayinan de pirsgirîkên we hebin, bi Tîma Rizgarkirinê re li 020 8356 2299 têkilî çêbikin. Ji bo lêpirsînên bi bihayên xizmetê re eleqedar, bi tîma Hesaban re  têkilî çêbikin li 020 8356 2099 an jî bi navnîşana email a jorîn.

Biçin ser Înternetê
Hun nuha dikanin dokumentên bihayê xizmetê, raporên hesaban, demnameya bihayan û deranîna tamîran li ser Înternetê bibînin û daxin.
Ji bo têketinê ji we re navekî bikarhêner pêwîst e - an paşnavê xwe bikar bînin, an jî hejmara hesabê bihayê xizmetê – û em ê şîfreyê bidin. Telefonî me bikin li vê hejmarê 020 8356 2100 ku şîfreyê bistînin. 

Xwedî-lease’ên bê komputer an internet dikanin telefonî ofîsa me bikin ku heman dokument ji wan re bên şandin an jî biçin Ofîsa Taxê ya herêma xwe.

SHP Xizmeta Piştevanîya Guhêzbar
Ji pirsgirêkên jêrîn yek bi we re heye?

· Pirsigirêkên we yên kirêdarîyê hene?

· Dijwarîya dayina kirê yan fatoran heye?

· Dijwarîya narkotîk an alkolê heye?

· Cîran we aciz dikin?
· Hun vê nêzîkî ketine xênî?

· Hun xwe îzolekirî yan sergêj his dikin?

Hackney Homes bi Projeya Kesên bi Tenê yên Bêmal (SHP) re xebatê dike ku xizmeta piştevanîya guhêzbar li Hackney birêve bibe. Ev xizmet ji bo kirêdarên di rewşa xesas de piştevanîyê pêşkêş dike ku alîkarîya wan a domandina kirêdarîyê bike û ku di nav civakê de serbixwe bijîn.

Piştevanîya pêşkêşkirî dibe ku li ser van mijaran alîkarî û şêwirdarîyê bihundirîne:

· Serîlêdana alîkarîyên sosyalê
· Bi deynên kirê an deynên din mijûl bûn
· Sazkirina tamîran an pêwengên alîkar û adaptasyonan
· Jîrektîyên jîyanê yên pratîkî
· Şêlên antîsosyal
· Bidestxistina xizmetên lênêrîn û şêwirdarîyê
· Ji bo bidestxistina kar pêşdebirina jîrektîyan û perwerdeya kar
· Alîkarîya têkilîya bi sazîyên din re, wek GP (doktorê taxê), Xizmetên Civakî, xizmeta Probasyonê û sazîyên dilxwaz.

Ji bo bêtir agahîyê telefon bikin bo 020 8986 8517 an jî email bişînin bo fsreferralshackney@shp.org.uk
Wêneyekî performansê 

Fokusa vê mehê: Komkirin û deynên kirê
Miqdara pereyê ku hun kirêdar deyndarê me ne hêdî hêdî kêm dibe...lê belê em ji bo komkirina bêtir pereyan bêtir hewl didin, da ku me bêtir pere hebe ku li birêvebirina malên we serf bikin.
Ji bo kêmkirina deynan ji £6.85 milyonên di dawîya sala fînansê ya çûyî de bo £5.29 milyonê dawîya vê sala fînansê  me pir xebat kir. 
Nîşandekên herî dawî yên komkirina kirê wisa xuya dikin:

· Em nuha %98.51ê hemû kirêya demhatî ji kirêdarên nuha kom dikin
· Nuha bêtir ji %13ê kirêdarên me bi dîrekt debît didin 


Heke di dayina kirêya xwe de dijwarîya we hebe yan ji bo kirê pêwîstîya we bi şêwirdarîyê hebe, ji kerema xwe bi Birêvebirê Xanî yê xwe re li Ofîsa Taxê ya herêma xwe bipeyivin û şêwirdarî û alîkarîyê bixwazin.
Ji bo bêtir agahîya li ser raporkirina performansê, têkilî çêbikin li gel Tîma Performansê li Housing.Performance@hackneyhomes.org.uk an jî biçin
www.hackneyhomes.org.uk/hh-about-us-performance
Pêşangeha nuh li Muzeya Hackney
Li Muzeya Hackney li Mare Street, E8 bi minasebeta salvegera 60an a rêwîtîya Împerator Windrush ji Karayîban bo Londonê pêşangeheke nuh vebûye. ‘Li bin banîyekî jîyîn’ bîranînên mirovên ku li Hackney bicîh bûne vedibîne û hinek cîhên ku wê lê bijîyana vedijîne. 
Pêşangeh nuha vekirî ye û heta 15ê Mijdarê dom dike. Têketin BÊPERE ye.

